
          Bosna i Hercegovina              
                                                              Bosnia and Herzegovina

 Federacija Bosne i Hercegovine

                           Federation of Bosnia and Herzegovina

    Zeničko-Dobojski Kanton                                                                              Zenica-Doboj Canton

         OPĆINA BREZA
                                                                                MUNICIPALITY OF BREZA

         Općinski načelnik                                                                                      Municipal major

Broj: 01/2-20-781/22
Breza: 02.03.2022. godine

P  R  O  G  R  A  M
UTROŠKA SREDSTAVA SA KRITERIJIMA RASPODJELE

SREDSTAVA "PODRŠKA POLJOPRIVREDNOJ PROIZVODNJI" , „PODRŠKA REGISTROVANIM POLJOPRIVREDNIM PROIZVOĐAČIMA“  I „PODRŠKA SUFINANSIRANJU PROJEKTA PLASTENIČKE PROIZVODNJE“  UTVRĐENIH BUDŽETOM OPĆINE BREZA ZA 2022. GODINU, KONTO 614414
Podaci o Programu:

Program utroška sredstava iz Budžeta Općine Breza za podsticaje u poljoprivredi za 2022. godinu sa kriterijima raspodjele temelji se na planiranim sredstvima za ovu namjenu u Budžetu Općine Breza za 2022. godinu sa pozicija:

1. Podrška poljoprivrednoj proizvodnji,

2. Podrška registrovanim poljoprivrednim proizvođačima
3. Podrška sufinansiranja projekta plasteničke proizvodnje.
	
Program odobren od strane Općinskog načelnika
	2022. godine



	Period realizacije Programa
	2022. godina

	Krajnji rok realizacije Programa
	31.12.2022. godine

	Ukupna vrijednost Programa: 
1. Podrška poljoprivrednoj proizvodnji
2. Podrška registrovanim poljoprivrednim proizvođačima
3. Podrška sufinansiranju projekta plasteničke proizvodnje

	50 000,00 KM
20 000,00 KM
27 000,00 KM


I - UVOD: 

Programom utroška sredstava iz Budžeta Općine Breza namijenjenim za podsticaje u oblasti poljoprivrede za 2022. godinu, Općina Breza nastoji stvoriti povoljnije uslove za intenzivniji razvoj poljoprivredne proizvodnje, podsticati poljoprivredne proizvođače kako bi proizveli značajnije količine poljoprivrednih proizvoda za vlastite potrebe i za potrebe tržišta, podsticati organizovanu i kooperativnu proizvodnju i plasman tržnih viškova poljoprivrednih proizvoda i na taj način omogućiti poljoprivrednim proizvođačima da se isključivo usmjere na proizvodnju odnosno na kvalitet i kvantet svojih proizvoda.

Pored ovog cilja postoje i specifični ciljevi Programa a to su:

· formiranje porodičnih gazdinstava,

· osposobljavanje tržišno orjentisanih proizvođača,

· intenziviranje postojeće poljoprivredne proizvodnje,

· značajnije korištenje poljoprivrednog zemljišta,

· mogućnost samozapošljavanja.

Članom 26. Zakona o poljoprivredi (Službene novine FBiH“, broj: 88/07, 04/10, 07/13) navedeno je da jedinice lokalne samouprave mogu osigurati novčane podrške za razvoj poljoprivrede, te je u skladu s tim i u Budžetu Općine Breza za 2022. godinu  („Službeni glasnik Općine Breza“, broj: 13/21) konto 614414,  planirano ukupno 97 000,00 KM i to         50 000,00 KM za podršku poljoprivrednoj proizvodnji,  20 000,00 KM za podršku registrovanim poljoprivrednim proizvođačima i 27 000,00 KM za podršku sufinansiranja projekta plasteničke proizvodnje.
Pri izradi Programa za 2022. godinu uvažavali su se slijedeći parametri:
· resursne mogućnosti  općine Breza,

· kontinuitet podsticajnih mjera i iskustva u realizaciji novčanih podrški podsticajnih mjera prethodnih godina,

· strategija razvoja Općine Breza,

· programske obaveze Općinskog načelnika,

· analiza realizacije Programa novčanih podrški i efekata dosadašnjih programa poticajnih mjera,
· sugestije učesnika u sektoru poljoprivrede,
· podaci sa terena,
· visina sredstava koja su predviđena budžetom Općine Breza,
· ostale odrednice.
Na osnovu svih, u uvodu navedenih parametara, sačinjen je Program utroška sredstava sa kriterijima raspodjele sredstava "Podrška poljoprivrednoj proizvodnji" , „Podrška registrovanim poljoprivrednim proizvođačima“ i „Podrška sufinansiranja projekta plasteničke proizvodnje“ utvrđenih Budžetom Općine Breza za 2022.  godinu.
II - NAČIN OSTVARIVANJA NOVČANIH PODRŠKI U PRIMARNOJ 
POLJOPRIVREDNOJ PROIZVODNJI
Novčane podrške u primarnoj poljoprivrednoj proizvodnji mogu ostvariti poljoprivredni proizvođači koji ispunjavaju uslove propisane ovim Programom i Uputstvom koje će donijeti Općinski načelnik u roku od 10 dana od dana davanja saglasnosti Općinskog vijeća Breza.

Oglašavanje Programa poticajnih mjera izvršit će se javnim pozivom putem lokalnih medija, oglasne table, mjesnih zajednica i Općinske web stranice.

Klijenti podnose zahtjev sa propisanom dokumentacijom Službi nadležnoj za poslove poljoprivrede, putem Šalter sale za usluge građanima.


Nakon prijema zahtjeva Služba nadležna za poslove poljoprivrede utvrdit će njegovu formalno - pravnu ispravnost (opravdanost, potpunost i blagovremenost). Zahtjevi koji budu ispunjavali formalno-pravne uslove uputit će se komisiji koju će imenovati Općinski načelnik da utvrdi činjenice na terenu navedene u zahtjevu i o izvršenom uviđaju sačinit će pismeni zapisnik. Na osnovu zapisnika i druge priložene dokumentacije nadležna služba izvršit će obračun podrške i obavijestiti klijenta na način koji će biti definisan Uputstvom koje će donijeti Općinski načelnik.
III - SVRHA PROGRAMA

Svrha Programa je:

· Intenziviranje postojeće poljoprivredne proizvodnje,

· Značajnije korištenje poljoprivrednog zemljišta,

· Povećanje obradivih površina,
· povećanje obima proizvodnje, 

· zadovoljavanje potreba domaćeg tržišta vlastitim proizvodima,

· stabilizacija tržišta,

· nabavka nove poljoprivredne mehanizacije i druge opreme,
· zapošljavanje i samozapošljavanje u porodičnom domaćinstvu,
· ruralni razvoj.

Predviđene novčane podrške su ekonomskog karaktera koje priznaju robnu proizvodnju kod farmera i stvaraju uslove za prodaju proizvoda na domaćem tržištu.
IV - VISINA SREDSTAVA

Iznos sredstava odobrenih Budžetom Općine Breza za 2022. godinu za ove namjene iznosi ukupno 97.000,00 KM, i to:

1. Podrška poljoprivrednoj proizvodnji, 50 000,00 KM

2. Podrška registrovanim poljoprivrednim proizvođačima, 20 000,00 KM
3. Podrška sufinansiranja projekta plasteničke proizvodnje, 27 000,00 KM.

Planirana sredstva prikazana u Planu raspodjele sredstava po proizvodnjama koja definišu procjenu potrebnih sredstava u KM su samo projekcija mogućeg utroška sredstava, tako da će ovisno o visini ostvarenih sredstava po pojedinim mjerama biti moguće prenos sredstava iz jedne poticajne mjere u drugu.
V - IZVORI SREDSTAVA


Izvor sredstava za realizaciju Programa je Budžet Općine Breza za 2022. godinu ("Službeni glasnik Općine Breza", broj 13/21), pozicije: 

· Podrška poljoprivrednoj proizvodnji, ekonomski kod: 614414, 
· Podrška registrovanim poljoprivrednim proizvođačima, ekonomski kod: 614414
· Podrška sufinansiranja projekta plasteničke proizvodnje, ekonomski kod: 614414.
VI - KRITERIJI  ZA RASPODJELU SREDSTAVA


Planirana finansijska sredstva iz Budžeta Općine Breza "Podrška poljoprivrednoj proizvodnji ", „Podrška registrovanim poljoprivrednim proizvođačima“ i „Podrška sufinansiranja projekta plasteničke proizvodnje“  će se raspoređivati prema slijedećim opštim i posebnim kriterijima i to:

1. Opšti kriteriji:

Pravo na ostvarivanje novčane podrške stiču klijenti sa stalnim prebivalištem na području Općine Breza, koji su zasnovali ili planiraju zasnovati primarnu poljoprivrednu proizvodnju, koji su izvršili kapitalna ulaganja u poljoprivredi  na teritoriji općine Breza (u daljem tekstu Općina) i koji su upisani u Registar poljoprivrednih gazdinstava i Registar klijenata.
2. Posebni kriteriji

Pravo na ostvarivanje novčane podrške stiću klijenti koji ispunjavaju posebno propisane kriterije predviđene ovim Programom i Uputstvom o ostvarivanju novčanih podrški za poljoprivrednu proizvodnju u 2022. godinu, koje će donijeti Općinski načelnik.
A) PODRŠKA PROLJETNOJ SJETVI 2022. GODINE


Nabavka sjemena za proljetnu sjetvu za 2022. godinu za korisnike koji nisu u mogućnosti da nabave sjemenski materijal ili nisu u mogućnosti da nabave sjemenski materijal u potrebnoj količini.


Mjera će biti izvršena kroz nabavku sjemenskog materijala (krompira) u vrijednosti 6.000,00 KM, a realizacija i raspodjela putem posebnog Javnog poziva kojeg će raspisati Općinski načelnik.

B)   PODRŠKA PRIMARNOJ POLJOPRIVREDNOJ PROIZVODNJI
B/1 Biljna proizvodnja 
1. Proizvodnja pšenice – klijenti koji su na svom imanju u toku jeseni 2021. ili proljeće 2022. godine, zasnovali usjev pšenice. Minimalna površina koja će se poticati je 2 (dva) dunuma. Iznos podrške je 100,00 KM po jednom dunumu.
2. Proizvodnja kukuruza – klijenti koji su na svom imanju u tekućoj godini zasnovali usjev kukuruza. Minimalna površina koja će se poticati je  2 dunuma.  Iznos podrške je 80,00 KM po jednom dunumu. 

3. Proizvodnja povrća:

- konzumni krompir – klijenti koji su na svom imanju u tekućoj godini zasnovali usjev krompira. Minimalna površina koja će se poticati je 2 dunuma. Iznos podrške je 80,00 KM po jednom dunumu. 

4. Proizvodnja jagodičastog voća (jagoda, malina) – klijenti koji imaju sklopljen ugovor sa otkupljivačem u tekućoj godini. Minimalna površina koja će se poticati je 1 (jedan) dunum. Iznos podrške je 80,00 KM po jednom dunumu. 
5. Proizvodnja povrća u plastenicima - klijenti koji su u toku tekuće godine zasnovali plasteničku proizvodnju povrća minimalne površine 100 m2. Iznos novčane podrške je 0,80 KM/m2.

Maksimalan iznos podrške po jednoj proizvodnji iznosi 500,00 KM.
B/2 Animalna proizvodnja 

1. Proizvodnja mlijeka odnosno držanje muznih krava – klijenti koji imaju tradiciju u proizvodnji mlijeka i na svom imanju drže najmanje 3 (tri) muzne krave. Iznos novčane podrške je 100 KM po grlu.
2. Podsticaj za pčelarsku proizvodnju – klijenti koji imaju najmanje 20 pčelinjih društava, koja su pod nadzorom ovlaštene veterinarske stanice. Iznos podrške je 10,00 KM/pčelinjem društvu.

Maksimalan iznos podrške po jednoj proizvodnji iznosi 600,00 KM.

C) PODRŠKA ZA KAPITALNA  ULAGANJA U POLJOPRIVREDI
1. Sufinansiranje Projekta „Ekonomsko osnaživanje socijalno i materijalno ugroženih osoba i mladih osoba kroz plasteničku proizvodnju povrća u plastenicima“ na području općine Breza u 2022. godini iz obaveza potpisanih Sporazumom o saradnji između Općine Breza i Humanitarne organizacije MUSLIM AID SARAJEVO
Cilj Projekta je pomoći socijalno i materijalno ugroženim osobama i mladim osobama sa područja općine Breza, koje posjeduju vlastito poljoprivredno zemljište, ili njihovi uži članovi porodice kao i zemljište ustupljeno na korištenje, ili u zakup u neposrednoj blizini stambenog objekta u kojem stanuju i time stvore priliku za zapošljavanje na selu. 

Obaveze Općine Breza jasno su definisane Sporazumom o saradnji, čime se Općina Breza obavezuje da će sufinansirati 40 % vrijednosti (26 960,00 KM) Projekta, pa se u tom smislu sredstva potrebna za realizaciju obaveza uvrštavaju u ovaj Program.
D) PODRŠKA REGISTROVANIM POLJOPRIVREDNIM PROIZVOĐAČIMA
1. Regresiranje uplaćenih doprinosa za osiguranike registrovane kao samostalne poljoprivredne proizvođače u skladu sa Zakonom o obrtu i srodnim djelatnostima za period 01.05.2022. do 30.09.2022. godine 

Poljoprivredna proizvodnja na području općine Breza odvija se gotovo u cjelosti u okviru poljoprivrednih domaćinstava. Veliki broj tih poljoprivrednih domaćinstava ima značajnu vrstu i obim proizvodnje kojim bi mogli kroz registraciju djelatnosti pokrivati troškove iz tog organizacionog statusa.

U okviru ovog Programa podsticajnih mjera predlaže se novčana podrška na ime regresiranja uplaćenih doprinosa za osiguranike registrovane kao samostalne poljoprivredne proizvođače u skladu sa Zakonom o obrtu i srodnim djelatnostima za period od 01.05.2022. do 30.09.2022. ali za obrtnike kojima je poljoprivredna djelatnost osnovno zanimanje i koji imaju registrovanu poljoprivrednu djelatnost minimalno 5 (pet) mjeseci prije podnošenja zahtjeva za koji se vrši regresiranje doprinosa.

Osnovica za obračun je zakonom propisana paušalna osnovica koja iznosi 382,00 KM. Doprinosi koji su predmet regresiranja su doprinosi za penzijsko i invalidsko osiguranje, doprinosi za zdravstveno osiguranje, doprinosi za osiguranje od nezaposlenost te doprinosi na dohodak. Ukupan iznos doprinosa iznosi 228,53 KM. Ukupan iznos planiran za ovu stavku je 10 000,00 KM. Maksimalan iznos podrške po jednom klijentu iznosit će 1000,00 KM.
Uslovi kao i potrebna dokumantacija za ostvarivanje ove novčane podrške bit će propisani Uputstvom o realizaciji Programa poticajnih mjera koje će donijeti Općinski načelnik.

2. Podrška projektima registrovanim poljoprivrednim proizvođačima

Pokretanje novih ili proširenje postojećih proizvodnji realizirat će se kao posebna mjera namijenja isključivo registrovanim poljoprivrednim proizvođačima koji imaju registrovanu djelatnost kao osnovno zanimanje sa područja općine Breza, u cilju intenziviranja postojeće ili proširenja novih proizvodnji, zapošljavanja i samozapošljavanja članova gazdinstva te osposobljavanje tržišno orjentisanih proizvođača.

Projektni prijedlozi čije se aktivnosti odnose na uspostavljanje novih poljoprivrednih kapaciteta i to kod proizvođača koji proširuju poljoprivredne kapacitete, a s ciljem razvoja poljoprivrede na cijelom području općine Breza, u funkciji povećanja proizvodnje hrane, stvaranja novih prihoda i zapošljavanja u ovoj oblasti. U konceptu razvoja kapaciteta u oblasti primarne poljoprivredne proizvodnje, akcenat je na sljedećim vrstama poljoprivredne proizvodnje: plasteničkoj proizvodnji povrća (nabavka plastenika standardne kvalitete), voćarstvu (podizanje novih nasada visokostablašica i jagodičastog voća), u stočarstvu (nabavka steonih junica, opreme za pčelarstvo), i podrška u izgradnji novih kapaciteta. Dakle, naprijed navedene prioritetne oblasti predstavljaju smijernice aplikantima za izradu Biznis planova, uz potrebu da projektne aktivnosti budu usmjerene prema krajnjim korisnicima na cijelom području općine Breza, koji će se odlučiti za nabavku novih resursa za poljoprivrednu proizvodnju u navedenim prioritetnim oblastima.


Iznos podrške po jednom klijentu iznosit će 50 % projektovane vrijednosti biznis plana, a maksimalno 1000,00 KM po klijentu. Ukupan iznos planiran za ovu stavku je 10 000,00 KM.

Uslovi kao i potrebna dokumantacija za ostvarivanje ove novčane podrške bit će propisani Uputstvom o realizaciji Programa poticajnih mjera koje će donijeti Općinski načelnik.

VII - REALIZACIJA PROGRAMA
Nakon davanja saglasnosti na Program od strane Općinskog vijeća, Općinski načelnik će donijeti Uputstvo za ostvarivanje novčanih podrški kojim će propisati kriterije, rokove, potrebnu dokumentaciju kao i detaljan način realizacije.

Obrađivač:


Almin Operta





Predlagač:


Služba za privredu





O P Ć I N S K I   N A Č E L N I K





_____________________________


Vedad Jusić

